
Dégjimi buxhetor me qytetaré pér Buxhetin e vitit 2024
I organizuar nga Komiteti pér Politiké dhe Financa
I mbajtur mé 04.09.2024 (e mérkuré)
VENDI: Salla e Asamblesé Komunale — Dragash

Dégjimi buxhetor me qytetaré pér Buxhetin komunal té vitit 2025, i organizuar nga Komiteti pér
Politiké dhe Financa, éshté mbajtur sipas Njoftimi té publikuar né uebfagen zyrtare dhe rrjetin social

Facebook.

Neé kéte Dégjim buxhetor kané qené prezenté 33 pjesémarrés, prej tyre 21 meshkuj dhe 12 femra.

Hapjen e takimit e ka béré kryesuesja e Kuvendit té Komunés sé Dragashti, znj.Arijeta Skeraj.

Arijeta Skeraj: I nderuar nénkryetar 1 Komunés, z.Resul Fetahu, i nderuar drejtor i Financave, z.Qamil
Kolloni, té nderuar anétaré té KPF-s¢, pérfagésues t€¢ OJQ-ve, e nderuar zyrtare pér Barazi Gijinore,
pérfagésues 1t DEMOS-it, té nderuar qytetaré dhe ju t€ tjeré té pranishém! Fillimisht, mé lejoni gé t’ju
uroj miréseardhjen dhe t’ju falénderoj qé keni gjetur kohé pér té marré pjesé né kété Dégjim buxhetor.
KPF-ja, si mekanizém i Kuvendit t¢ Komunés éshté i obliguar qé, né bazé té dispozitave ligjore té
mbajé dégjim publik me qytetaré pér té shqyrtuar dhe prezantuar projekt-buxhetin e Komunés, té cilin
e harton ekzekutivi lokal, duke u bazuar né dégjimet buxhetore paraprake, kérkesat e qytetaréve dhe
propozimet e késhillave té fshatrave. Projekt-buxheti na éshté dorézuar nga kryetari i Komunés sipas
afateve ligjore, para datés 1 shtator. Pas marrjes sé ndonjé kérkese apo propozimi eventual nga ana
juaj, ky dokument do té shkojé pér miratim pérfundimtar né Kuvendin e Komunés dhe duhet té
votohet nga delegatét e Kuvendit, mé sé largu deri né fund té muajit shtator. Projekt — buxheti, duke
pérfshiré Listén preliminare t€ investimeve kapitale dhe dokumentet e tjera té nevojshme, éshté i
publikuar né uebfagen zyrtare té Komunés, ku keni pasur mundésiné qé ta shkarkoni dhe té
informohenti lidhur me pérmbajtjen e tij. Listén preliminare té investimeve kapitale besoj se e keni
marré edhe si kopje fizike kétu né sallé. Para se t€ vazhdojmé me kérkesat dhe propozimet tuaja,
fillimisht po ia kaloj fjalén drejtorit té Financave, z.Qamil Kolloni, qa ta béjé njé prezantim pér Potjekt-
buxhetin e hartuar nga ekzekutivi lokal.

Qamil Kolloni: Ju faleminderit, kryesuese! Pérshéndetje, té pranishém! Kam kénaqésiné qé para jush
t€ parages Buxhetin komunal pér vitin 2025-2027. Né bazé té Ligjit pér Menaxhimin e Financave
Publike dhe Pérgjegjésité, kryetati ka dorézue buxhetin né Kuvendin Komunal, dhe para se té merret
vendimi, para datés 1 shtator t'i nénshtrohet edhe njé heré diskutimit publik, me kusht se prioritetet
té cilat i kemi vendos nuk kané ardhé si rrjedhojé e momentit, po si kérkesa té qytetaréve qé kané pas
disa takime buxhetore népér fshatra, kemi pas takime buxhetore me sektorin e Arsimit, Shéndetésisé,
me qytetar€, me té rinj, dhe para se té shkojé né miratim, kemi sjellé edhe njé heré né KPF, edhe njé
bashkébisedim me qytetarét, qé vérejtjet té cilat mund té paraqiten, prioritetet & cilat mund té
paragiten, té mund t'i inkorporojmé me rastin e marrjes sé vendimit nga delegatét e Komunés soné.

Prandaj, pa humbur kohg, po ju jap disa sqarime konkrete. Eshté hera e paré qé¢ Buxheti komunal i



Komunés sé Dragashit ka kété vleré, ose éshté vlera mé e madhe qé ndonjéheré ka pas Komuna e
Dragashit deri mé tash. Vlera totale Buxhetit komunal pér vitin 2025 éshté 12,320,000 euro.

Nga kéto, 551,000 euro jané té hyra vetanake, qé realisht, buxheti komunal i Komunés sé Dragashit
pér vitin 2025 kap vlerén 12,872,000 euro. Ky Buxhet ndahet né Grantin e Pérgjithshém, i cili éshté
7,135,000 euro; Granti Specifik 1 Arsimit qé kap shumén 3,688,000 euro; dhe Granti Specifik i
Shéndetésisé 1 cili éshté 1,481,000 euro. T¢é gjitha kéto mjete jané té ndara né investime kapitale, mallra
dhe shérbime dhe shérbime komunale. Prandaj, Pagat dhe Shtesat kapin vlerén 6,154,000 euro; Mallrat
dhe Shérbimet kapin vlerén 1,513,000 euro; Shpenzimet Komunale kapin shumén 400 mijé euro;
Subvencionet kapin shumén 400 mijé euro; Shpenzimet Kapitale jané 4,404,000 euro. Né total jané
12,872,000 euro buxhet pér vitin 2025. Se a jané pérfshiré té gjitha kategorité, uné mund té ju them
se ky Buxhet éshté ndaré né kéto programe apo zyra. Zyra e Kryetarit kap vlerén 330 mijé euro;
Administrata 633 mijé euro; Zyra e Kuvendit 280 mijé euro; Drejtoria pér Ekonomi dhe Financa 220
mijé euro; Shérbimet Publike 530 mijé euro; Zyra pér Komunitete 55 mijé euro; Bujqésia 195 mijé
euro; Kadastri 49 mijé euro; Drejtoria pér Urbanizém dhe Mjedis 4,310,000 euro; pér Miréqenien
Sociale 1,588,000 euro; dhe Shérbimet Primare 552 mijé euro. Pra, té gjitha kéto mjete — 12,872,000
euro — né vleré totale jané ndaré népér té gjitha drejtorité. Prandaj, pér investime kapitale uné besoj se
lista ka gqené e publikume né uebfaqe, né qofté se keni nevojé me e lexue, do té marré shumé, jané mbi
65 projekte té cilat jané té eméetume veg e veg ku do té béhen investimet kapitale népér fshatra. Uné
do té kisha pas déshiré qé né radhé té paré té marrim pyetjet prej panelistéve, edhe né qofté se kané
pyetje t€ vecanta pér vende té veganta, me mund me iu dhéné sqarime, pér mos me shkue né vecanti
me 1 lexue té gjitha kéto, sepse do té marrin shumé kohé.

Arijeta Skeraj: Faleminderit, drejtor! Fjala éshté pér jul

Lindita Kozmagqi Piraj, zyrtare pér Barazi Gjinore: Pérshéndetje pér té gjithé! Faleminderit
kryesueses, drejtorit dhe té gjithé anétaréve té Komitetit pér kété mundési. Eshté ndoshta hera e paré
q¢ mbahet njé formé e tillé e njé debati pér ¢éshtje t€ Buxhetit. Uné nuk pata dicka specifike, por ne i
kemi listat me projekte té cilat jané té parapara, sigurisht prej kérkesave té gytetaréve dhe takimeve qé
keni mbajt me banoré, pér infrastrukturé. Por, ne kemi mbajt edhe takim vetém me graté, me
kryesuesen bashké. Késhtu g€, ne kemi iniciativa qé kané dalé specifikisht pér nevojat e grave dhe
vajzave. Kemi marré premtimin qé kéto do té futen né Buxhet. Késhtu qé kisha pas qef, qofté nga ana
juaj, apo edhe e kryesueses, qé pér hir qé graté jané kétu, té marrim njé pérgjigje, cka do té ndodhé mé
iniciativat e tyre, sepse né listé nuk i shohim. Ato kané té béjné mé tepér me aspektin social, nuk jané

infrastrukturé.



Dilber Halimovic, banor i fshatit Mliké: Pérshéndetje, jam Dilber Halimovic nga fsahti Mliké. Nuk
jam ekonomist dhe nuk di shumé pér ekonomi, té gjitha kéto qé drejtori i ceku mé larté, mua mé
intereson se si jané caktuar prioritetet pér fshatrat. Kétu né lajmérimin tuaj nuk mund ta gjej fshatin
Mlike, sikurse nuk éshté planifikuar hi¢ pér kété fshat, ndérsa kemi shimé probleme. Problemet veg
po grumbullohen, a nuk po zgjidhen. Njé ndér problemet éshté se kur té shpallet tenderi, dikush e
fiton até tender, pa marré parasysh a jané kubézime, ujésjellés ose dicka tjetér, organi mbikqryés nuk
e di se si e kryen funksionin e vet. Ne né fshat asnjé projekt nuk e kemi paré qé éshté pérfunduar deri
né fund. Si t€ kryhet tenderi, béhet pagesa, forma i térheq punétorét dhe nuk e kqyr punén a e ka kryer
deri né fund. Mund té jua pérmend disa, vetém nuk dua gé t'ia marré kohén, mund té jua pérmendi
disa tenderé té cilét nuk jané pérfunduar. Njé puné e miré éshté béré qé duhet ta pérmendi, vitine
kaluar éshté béré ndérrimi i gypave té ujésjellésit. Uné e di qé kété puné e ka béré firma e Fatonit.
Kemi béré kubézimin e rrugéve, kemi pastruar lumin dhe kemi béré kanalizimin. Pas disa ditéve, kanali
éshté zéné dhe kané mbetur katér puseta té pambuluara. Eshté dashté té ndérrohen teté shtylla
elektrike, jané ndérruar vetém katér. Jané hapur gropat dhe nuk jané vendosur, sot e asaj kohe rrjeti
elektrik shkon népér disa druré. Uné dua ta béj njé pyetje: ¢faré po bén organi mbikéqyrés? Pér cka iu
béhet pagesa firmave té cilat e kané pranuar njé puné dhe nuk e kané kryer. Kété duhet ta kontrollojé
Zyra pér Ekonomi dhe Financa. Uné propozoj qé té béhet njé mbledhje dhe té thirren té gjithé
pérfaqésuesit e fshatrave, t€ konsultohet né lidhje me kéto dhe késaj ¢éshtjeje t'i vihet fundi. Nuk kisha
me ju marré mé shumé kohé, sepse ky éshté njé planifikim pér vitet 2025-2027. Nuk kisha qgef té
kthehem mbrapa, po ky éshté njé propozim i imi se si té punohet né té ardhmen dhe bashképunimi té
jet€ sa mé i miré. Ata té cilét e fitojné tenderin, Komuna éshté e obliguar qé ta béjé njé kontroll pér
punén e tyre dhe kur té vijné firmat né fshat, nuk i lajmérohen askujt prej fshataréve se cka do té béjné
dhe kur do ta fillojné punén. Dua ta falénderoj inxhinierin e ndjeré, Sabahat Hasanin, ai na ka dalé
gjithmoné né ndihmé dhe na ka tregue se cka duhet té punohet, dhe njéherit pérmes tij jemi informuar
pér punimet q¢ jané zhvilluar né fshatin toné. Zyra e Kadastrés gjithmoné neve na ka dalé né ndihmé,
mirépo me firmat té cilat e fitojné tenderin dhe i kryejné punét, bashképunimi nuk ka qené né nivel.
¢ na tregojné se cka duhet té punohet, ata vijné me disa fotografi satelitore, tregojné kjo éshté kjo,
kjo éshté kjo dhe dicka qé nuk u pélqen nuk na tregojné. Uné si fshatar, mé vjen keq se nuk e di gjjuhén
shqipe, g€ té kuptohem me ta pér ¢do gjé e cila nuk éshté e zgjidhur, ata mé kérkojné gé té flas shqip.
Mua mé vjen keq gé nuk e di gjuhén shqipe. Faleminderit!

Abaz Qengaj: Ju déshiroj puné té mbaré, edhe juve qé keni ardhé ju déshiroj miréseardhje! Gjithashtu
edhe vetvetes i déshiroj miréseardhje, se nuk kam gené ndonjéheré mé paré né késo mbledhje té

réndésishme ku flitet pér té ardhmen toné. Uné vértet mbeta i fascinuar nga Buxheti, 12 milioné e ca



mijé euro, qé pér Komuné toné kujtoj qé jané té bollshme — megjithése nuk jané asnjéheré té bollshme
— por mendoj se mund t'i pérmbushim disa nga kérkesat tona qé 1 kemi. Nuk ka kaluar as dy muaj té
ploté qé kemi pas njé gjendje jashtézakonisht té réndé né Komuné, dhe po e shoh, Buxheti éshté i
formuar pas asaj gjendjeje, kétu né kéto faré statistikat ku 1 keni béré ju, ku 1 keni qit kéto t€ dhénat
pér katundet. Nuk pashé askund qé té keté njé rrugé pér té gjithé fshatrat qé té keté njé buxhet té
ndaré, ku ne aludojmé sa heré qé vijné t€ huajt, se ne déshirojmé té béhemi njé¢ Komuné turistike dhe
téré Komunén e kemi té mbushur me bérllog. Uné né vitin 2000, me gjermanét propozuam dhe e
bémé gazetén “Ditét e Shpresés”, e cila u botua disa vjet me radhé. Né numrin e paré té asaj gazete
uné kam shkruar pér deponité ilegale qé mbretérojné né Komunén toné. Ju e dini fare miré se né disa
katunde té Komunés soné ende nuk funksionon grumbullimi i hedhurinave. Deshta s’deshta uné, diku
do t'1 gjuaj, meqé jam 1 njé katundi qé nuk tubohen hedhurinat. Ato hedhurina uné i gjuaj diku, jam
njé nga ata shkaktarét kryesoré qé e ndoti ambientin. Té them té drejtén, kur éshté béré kanalizimi 1
fshatit Kuk dhe Kosavé, rastésisht kam qélluar aty. Ndérkombétari kur ka ardhé aty, tha cfaré éshté
ky bullduzher kaq i madh, tha do ta béjmé njé sistem té kanalizimit té dy kétyre fshatrave. Uné thashé,
po shikone edhe njé fshat éshté nalt atje, thashé jané njerézit mé arroganté né Komuné, njerézit mé té
kéqinj né Komuné, njerézit té cilét nuk duhet t€ jené né kété Komuné. Tha pse, i thashé: ju sa té doni
pastrone Kosaén, kur ata jané ndotésit kryesoré. Prandaj, do t€ kisha lut juve, meqé nuk ka kaluar ende
né Kuvend, ta rishikoni njé mundési. Ka shoqgata mjaft tonat, kétu t¢é Komunés, q¢ mund té
ndihmojné, kemi mjaft shkolla, gé njé dité mund ta shpallin dité té pastrimit t¢ Komunés, edhe té
marrim krejt té dalim né rrugé, t€ heqim letra, té heqim bérlloge. Bérlloget tona, ju lutem, se kérkush
nuk na 1 bjer nga askush. Duhet té vetédijesohemi ne — té gjithé vikendeve népér bjeshké shkojmé me
qese plastike deri atje, kurse asnjé gese plastike nuk e mbushim pér me e pru né shpi teposhté.
Faleminderit!

Qamil Kolloni: Po mé vjen miré qé u parashtruan kéto pyetje. Sa i pérket iniciativés sé grave, uné
besoj se keni béré njé puné shumé t€ miré. Gijithashtu, jané paraparé me buxhet, pér arsye se té gjitha
kérkesat té cilat jané, i takojné natyrés sé shéndetésisé dhe problemeve sociale té grave, té cilat ne nuk
dimé sa mund té jeté numri. Por po aq sa kané nevojé, qé paragiten, mjetet jané ndaré nga mallrat dhe
shérbimet, dhe secila femér e cila ka nevojé pér njé trajtim té njé problemi té tillé, do i mbulohen
shpenzimet, meqenése do té€ merret ai vendim pikérisht né Kuvend, pa u diskutue, meqenése jemi
marré vesh me kryetaren dhe me zyrtaren pér Barazi Gjinore. Mjetet ekzistojné, vullneti politik
ekziston, ky problem tash e tutje do té jeté i zgjidhur pér femrat e Komunés soné. Sa i pérket
pérfaqgésuesit e fshatit Mliké, té falénderoj shumé pér problemet e fshatit qé po interesohesh, né radhé

té paré. Pérpjekjet tona jané té pérbashkéta, qé té biem né kontakt gjithsesi me qytetarét, t'i shohim



ato projekte. Jo qé detyrimisht jemi té kénaqur edhe ne me disa operatoré ekonomiké té cilét po na 1
kryejné punét. Nuk éshté rasti vetém né Mliké, kemi edhe raste népér fshatra tjera. Por jemi duke u
munduar me e bo mé té mirén té mundshme gé ato probleme t’ zgjidhim. Edhe po mé vjen miré qé 1
paragite do problem, por do té ishte miré qé Zyra e Kryetarit éshté e hapur 24 oré. T¢ vini dhe ¢
uleni, té bisedojmé pér problemet konkrete té fshatit Mliké dhe té gjejmé njé zgjidhje sa mé té miré té
mundshme pér ato probleme. Uné besoj se pér vitin tjetér i keni 30 mijé euro té ndara, e di edhe até
se nuk jané té mjaftueshme, sepse nevojat jané mé té médha. Mirépo, mund té gjejmé edhe hapésiré
pér projekte emergjente qé kané nevojé sa mé shpejt té kryhen. T€ gjejmé edhe ményra me 1 realizue
edhe ato projekte pér té cilat ju keni nevojé dhe né qofté se ka domosdoshmeéri. Sa 1 pérket asaj se
cfaré tha Abazi, éshté me té vértet shqetésuese. Ne e kemi paraqit njé projekt né Bashkimin Evropian,
ku jané té parapara mbyllja e katér deponive ilegale té cilat funksionojné pér grumbullimin e mbetjeve
inerte, ku edhe né ato katér deponi ilegale, pérve¢ mbetjeve inerte kané fillue té gesin edhe
hedhurina. Kané kalue koncept notén, pritet pér investime, kemi bo shpronésimin, i kemi
pércaktue dy lokacione - njé né territorin e Opojés, njé né té Gorés - qé t'i funksionalizojmé
dy deponi dhe gé té fillojmé me pastrimin e ambientit. Realisht, prej se kemi ardhé né
pushtet, kemi bo qa shumé pérpjekje dhe investime né kompaniné ekzistuese pér
grumbullimin e mbeturinave, gé ta mbajmé sa mé miré ambientin té pastér. Edhe pse disa
fshatra nuk jané té kycura, shpresoj se me miratimin edhe té Rregullores, qé né seancén e
fundit éshté me e miratue, do té arrijmé suksese tjera dhe do té béjmé pérpjekje qé ta kemi
ambientin sa mé té pastér. Pajtohem plotésisht se mbrojtja e ambientit na kushton shumé né
zhvillimin ekonomik té Komunés sé Dragashit, e konkretisht né turizém.

Arijeta Skeraj: Faleminderit, drejtor! A do dikush tjetér me e marré fjalén? Né qofté se jo, atéheré
faleminderit shumé pér pjesémarrjen! Si¢ e thashé edhe ma herét, né fund té muajit shtator pritet me

ardhé né Kuvend buxheti, edhe besoj se do té votohet. Faleminderit shumé!

